भारत सरकार

रेल मंत्रालय

राज्‍य सभा

अतारांकित प्रश्‍न सं. 1228
16.08.2013 को दिया जाने वाला उत्‍तर 
गर्मियों के दौरान विशेष रेलगाडि़यां 
1228.
श्री मोहम्‍मद अदीब :

श्री साबिर अली : 

क्‍या रेल मंत्री यह बताने की कृपा करेंगे कि : 

(क)
क्‍या यह सच है कि गर्मियों के दौरान अत्‍यधिक मांग को पूरा करने के लिए चलाई गई विशेष रेलगाडि़यां अपर्याप्‍त सिद्ध हुईं;  

(ख)
क्‍या यह भी सच है कि रेलवे बोर्ड विभिन्‍न आयोजनों के इंतजाम की सुचारू रूप से योजना नहीं बना रहा है; और  

(ग) 
यदि हां, तो रेलवे द्वारा ऐसी परिस्थितियों के साथ दक्षतापूर्वक, पर्याप्‍त रूप से और संतोषजनक तरीके से निबटने के लिए क्‍या कार्यनीति बनाई जा रही है? 
उत्‍तर
रेल मंत्रालय में राज्‍य मंत्री (श्री कोटला जय सूर्य प्रकाश रेड्डी)
(क) :  ग्रीष्‍मकालीन भीड़-भाड़ के दौरान यात्री सेवाओं की मांग और आपूर्ति के बीच काफी अंतर होता है। भारतीय रेलें स्‍पेशल गाडि़यां चलाकर और गाडि़यों में अतिरिक्‍त सवारी डिब्‍बे जोड़कर इस अंतर को पूरा करने के लिए कदम उठाती हैं बशर्ते संसाधन उपलब्‍ध हों और परिचालनिक व्‍यवहार्यता हो। अप्रैल 2013 से जून 2013 की अवधि के दौरान स्‍पेशल गाडि़यां चलाने की समग्र स्‍थान अधिभोग (आक्‍यूपेन्‍सी) लगभग 85% है।

(ख): जी नहीं।
(ग): भारतीय रेलें अतिरिक्‍त मांग को पूरा करने के लिए नई गाडि़यां चलाकर, अधिक लोकप्रिय गाडि़यों में सवारी डिब्‍बों की संख्‍या बढ़ाकर, मौजूदा गाडि़यों में अतिरिक्‍त सवारी डिब्‍बे जोड़ने जैसे विभिन्‍न उपायों के जरिए यात्री यातायात में होने वाली बढ़ोतरी को पूरा करने में सतत् रूप से प्रयासरत रहती हैं। यातायात के स्‍वरूप, वाणिज्यिक औचित्‍यता, परिचालनिक व्‍यवहार्यता, संसाधनों की उपलब्‍धता आदि को ध्‍यान में रखते हुए व्‍यस्‍त अवधियों, त्‍यौहारों, विशेष घटनाओं के दौरान अतिरिक्‍त यात्री यातायात को क्लियर करने के लिए भी स्‍पेशल गाडि़यां चलाई जाती हैं। भिन्‍न-भिन्‍न खंडों पर मांग को ध्‍यान में रखते हुए स्‍पेशल गाडि़यां चलाना एक सतत् प्रक्रिया है।

